Хөрмәтле президиум, хөрмәтле авылдашлар!

 Гамәлдәге федераль законнар, Шланга авыл җирлеге Уставы нигезендә бүген Шланга авылы халык  җыенын үткәрергэ һәм 2025 елда эшләнгән  эшләребез турында хисап тотарга җыелдык.
Хакимият эшчәнлегенең төп юнәлеше-халыкның тормыш-көнкүрешен тәэмин итү, бу  барыннан да элек, социаль-мәдәни өлкәне карап тоту, җирлек территориясен төзекләндерү, урамнарны яктырту, гадәттән тыш хәлләрне кисәтү һәм бетерү, беренчел янгын куркынычсызлыгы чараларын тәэмин итү һ.б. Бу вәкаләтләр авыл җирлеге хакимиятенең көндәлек эшен оештыру, норматив документлар әзерләү, авыл җирлеге башлыгы һәм белгечләр тарафыннан гражданнарны шәхси кабул итү, язмача һәм телдән мөрәҗәгатьләрне карау юлы белән гамәлгә ашырыла.
«Дәүләт органнары һәм җирле үзидарә органнары эшчәнлеге турындагы мәгълүматтан файдалануны тәэмин итү турында»гы  
Федераль закон нигезендә, халыкка хакимият һәм халык депутатлары советы эшчәнлеге турында мәгълүмат бирү өчен Шланга авыл җирлегенен  рәсми сайты кулланыла, анда норматив документлар,  бюджет һәм аның үтәлеше турында хисап, муниципаль хезмәткәрләрнең керемнәре һәм чыгымнары турында белешмәләр һәм башкалар урнаштырыла. Сайтның төп бурычы-җирлекнең җирле үзидарә органнары эшчәнлеге һәм алар тарафыннан кабул ителә торган карарлар турындагы мәгълүматның ачыклыгын һәм һәркем өчен ачык булуын тәэмин итэ.
Шланга  авыл җирлегенең социаль-икътисади үсешенең төп максаты-кешеләрнең гомер озынлыгын , халыкның яшәү дәрәҗәсен арттыру, аның тормыш-көнкүрешен, авылларыбызның төзеклеген яхшырту, җирлекнең инфраструктурасын үстерү булып тора.
2026 ел РФ президенты карары нигезендэ - Россия халыклары бердәмлеге елы дип игьлан ителде. Бу елның максаты - күпмилләтле илебез территориясендә яшәүче халыклар арасында дуслыкны һәм үзара аңлашуны ныгыту.
Ә,  Татарстанда,  Татарстан Республикасы Рәисе карары нигезендә,  Ватанны саклаучыларга һәм тыл хезмәтчәннәренә тирән хөрмәт йөзеннән, 2026 ел Татарстан Республикасында хәрби һәм хезмәт батырлыгы елы дип игълан ителде.
80 ел элек кебек үк, алгы рубежда махсус хәрби операциядә катнашучылар арасында республиканың меңләгән кешесе, шул исәптән безнең авыл егетләребездә югары башкомандующий җитәкчелегендә илнең суверенитетын яклыйлар. Алар хәрби хезмәтнең барлык авырлыгына түзеп, югары профессионализм һәм рухи көч күрсәтәләр.
Хормэтле авылдашлар хэм кунаклар!
Уткэн 2025 елга нэтижэлэр ясап эйткэндэ.
Шланга авыл җирлегенә бер авыл - Шланга авылы керә. Авылның демографик хәленә килгәндә исә, бүгенге көндә 262 йорт исәпләнә, ачык 185 йорт. Барлыгы 576 кеше. Бу санга бездә яшэучелэр дэ, бездә пропискада булып читтә яшәүчеләр дә керә.. Хисап чорында 6 авылдашыз үлде, 2 бала туды. 16 мәктәпкәчә яшьтәге бала, мэктэптэ 51 укучы, 312 хезмәткә сәләтле халык, 178 пенсионер, 22 студент. Бүгенге көндә 2 тыл  ветераны, Әфганстанда сугыш хәрәкәтләрендә катнашкан 2 кеше һәм Чечня сугышында  катнашучы 1 кеше яши. СВО да 4 кеше хезмэт итэ. Безнең авылда 90 яшьтән өлкәнрәк 4 кеше бар, шуларның берсе Алеева Глина Буа шәһәренең картлар йортында тәрбияләнә. 
Күпчелек кеше үз шәхси хуҗалыкларында терлекчелек, бакчачылык белән шөгыльләнә. Яңа транспорт чаралары сатып алу да халыкның яхшы тормыш рәвеше турында ачык сөйли. 185 хуҗалыкта барлыгы 235 автотранспорт берәмлеге исәпләнә, шулардан: УАЗ - 47, тракторлар - 36, йөк машиналары. - 10, җиңел авто -140, 1 комбайн. Бу һәр гаиләгә 1,3 автотранспорт туры килүен аңлата.                                        
Үткән 2025 елның 14 сентябрьдә– Татарстан  Рәисен һәм җирле үзидарәнең вәкиллекле органнары депутатларын сайлаулар узды.  Авылдашлар,  республикабыз һәм авылыбыз үсеше өчен гражданлык җаваплылыгы тоеп, тавыш бирүдә актив катнаштылар.

Авыл җирлеген төзекләндерү мәсьәләсе иң актуаль мәсьәләләрнең берсе булды һәм шулай булып кала да.
Җирлек территориясендә даими рәвештә тирә якны  тәртипкә китерү һәм төзекләндерү эшләре алып барыла - бу корыган агачларны кисү, парк, һәйкәл, , зиратлар, учреждениеләргә һәм оешмаларга якын территорияләрне төзекләндерү буенча өмәләр уздыру, санкцияләнмәгән чүплекләрне бетерү. Корыган агачларны кисүне профессиональ дәрәҗәдә башкарып Султанов Рәмис Самат улы ярдәм итте.
Яз башында  Мәктәп урамындагы күпергә ремонт ясалды,. Бу эшне башкаруда Хафизов Альберт , Мухаметзянов Рамиль, Хафизов Рамис, Хафизов Рифат, Мухаметшин Рифкать, Мушарапов Альберт  ярдэм иттелэр. Вахит Гафуров урамында, Хисамов Равил янындагы ерынтыга  су агызу өчен торба салынды, бу эшне башкаруда \, Хисамов Равиль, Низамов Ильфат  ярдәм иттелэр.  Ин мохиме зур чыгымнар талэп иткэн эшне Мәхмүтов Гомар Заһит улы техника  (эксковатор) белән ярдэм итте. 15 августта Мәхмүтов Гомәр Заһит улы һәм Алеев Рәнис Рафис улы зиратның ике ягына да яңа капка урнаштырдылар, аларның гомуми суммасы 180 мең тәшкил итте, шулай ук Гомэр техникасы грейдер белэн  зиратнын кулланмаган олешендэ  куаклардан чистартылды. Сагдеев Илнар Камил улы 7 меңлек буяу алды,  шуның белән  зират коймасынын буялмаган калган олешен өмә белэн буяп бетердек, зирәтнең төнъяк өлешенә кечкенә капка урнаштырлды, финанс белән Казан шәхәрендә яшәуче авылдашыбыз Ахметзянов Равил Галимзян улы ярдәм итте, бу эшне Мухарямов Вазых һәм Алимов Фәрит  оештырдылар.Җәй айларында зирәт өстендә печәнне чабуда һәр елны Маллямов Данил, Махмутов Радик, Мухаметзянов Ильдар чапкычлары белән чабалар, чөнки авыл Советында трактор булса да аның чапкычы юк, шуның өчендә юл буйларын, зирәт өсләрен чабарга шәхси трактор хуҗаларына мөрәҗәгат итәргә туры килә, аларга ярдәмнәре өчен олы рәхмәтләребезне җиткерәбез. Ел әйләнәсендә  авыл җирлеге тракторында тракторчы булып  эшләргә самозанятый Мулякаев Ирек  белән договор төзелде, ул  үз эшен намус  белән башкара, түләү килешү буенча эшләгән сәгать хисабыннан  түләнә. Уткэн ел эйлэнэсенэ хезмэт хакы  салымнарныда кертеп 89760 сум тэшкил итте.
ТКО (каты коммуналь калдыкларны) 2020 елның декабреннән алып «СЭС-Регион» җәмгыяте ташый. Чүп үз вакытында чыгарыла.
Быел «ПЖКХ ИК» җәмгыяте  директоры Е.А. Чекашевка ТКО өчен евро контейнерлар бүлеп бирү турында мөрәҗәгать иттек, алар безгә түләүсез  24 контейнер бирделәр. Алар барысыда мәйданчыкларга урнаштырылды. Казан шәһәреннән контейнерлар кайтаруда  автотранспорт белэн, «Чүпрәле Рассвет Агро» җәмгыяте ярдәм итте. Шушы эшләр өчен аларга рәхмәтләребезне җиткерәбез. 
Халыкның төп шөгыле һәм  өстәмә керем алу чыганагы  - терлекләр үрчетү һәм асрау. 1 январга  783 баш эре мөгезле терлек исәпләнә, шул исәптән 279 сыер, 8 ат, 7 се 3 яштән узган бияләр, 56 сарык, 3764 кош һәм 48 умарта оясы. Терлекләрнең баш санын, нигездә савым сыерларын һәм кәҗә бәтиләрен саклап калу һәм арттыру өчен, республика тарафыннан ел саен субсидияләр бүлеп бирелә. Быел сыерлар буенча субсидияләр күләме 274 баш сыерга, 1726200 сум тәшкил итте. бияләр буенча - 5 башка 25000 сум.
Бүгенге көндә Шланга авыл җирлегендә 8 башка исәпләнгән мини ферма - 5, 5 башка исәпләнгән 6 миниферма эшли. Шулай ук авыл җирлеге территориясендә 4 шәхси эшкуар , 1 игенчелек буенча КФХ теркәлгән. Шәхси сектордан сөт җыю ике сөт җыючы - Азизов Рөстәм Фәрит улы һәм Мостафин Гамил Агзамович тарафыннан башкарыла, бүгенге көнгә сөт бәясе 39 сум тәшкил итә.
 Ветеринария хезмәткәрләре дә үз эшләрен  оешкан рәвештә башкаралар, сыерларга барлык төр привикалар, авыруларны ачыклау чараларын   узвакытында үткәрәләр,  йорт хайваннарына чиплар куялар һәм  2026 елда да бу эшләр дәвам итәчэк.
2025 елда авыл җирлеге бюджеты керемнәр буенча 5987 мең 112 сум, чыгымнар буенча 6052 мең 228  сум күләмендә үтәлде.
2025 нче ел  бюджет үтәлешенә килгәндә:
	№
	Керемнәр исемлеге
	План 2025
	үтәлеш
	% 

	1
	Керемнәргә салым
	80,0
	112,7
	141

	2
	Физик затлар милкенә салым
	60,0
	68,4
	114

	3
	Юридик затларга җир салымы
	209,0
	-12,97
	0

	4
	Физик затларга җир салымы
	220,0
	227,4
	103

	5
	Нотариал эшләргә дәүләт пошлинасы
	1,0
	0,9
	90

	6
	Үзарасалым
	210,5
	210,5
	100

	7
	Дотация
	2862,5
	2862,5
	100

	8
	субвенция
	184,247
	184,247
	100

	9
	трансфертлар
	2333,4
	2333,4
	100







Чыгымнар:
	№ п/п
	Чыгымнар исеме
	Сумма (сум) 

	1
	Юлларга таш
	986124

	2
	Сметалар өчен
	17582

	3
	Урам утларын ремонтлау
	59997

	4
	Электр энергиясе:
шул исәптән урам утлары 
	350000 
200871

	5
	Салымнар ( җир, милек, транспорт)
	205898

	6
	Телефоннар очен (авыл җирлеге, полиция, клуб)
	42000

	7
	Мәдәният йортын жылыту
	365926

	8
	Полиция бинасын жылыту
	32448

	9
	Тракторчыга  хезмәт хакы
	89760

	10
	Ягулык һәм  ягулык материаллары (бензин, солярка)
	180000

	11
	Памятник ремонтлау
	348382

	12
	Хезмәт хакы
	2331397

	13
	хезмәт хакына салымнар
	669057

	14
	картридж заправкасы, газета журналлар, хуҗалык кирәк яраклары, 
концтоварлар, автомашина ремонты, страховка,  хэм башкалар )
	279793

	15
	Көнкүреш калдыклары өчен
	22814

	16
	Сайлаулар вакытында  газетада игъланнар өчен
	19950

	17
	БТИ (җир участокларын рәсмиләштерү)
	51100


2024 елның 20 ноябрендә 2025 елга үзара салым акчасын кертү һәм куллану мәсьәләсе буенча гражданнар җыены үткәрелде. Авыл җирлеге территориясендә даими теркәлүе булган 18 яшькә җиткән һәр гражданнан 500 сум җыярга каралган иде.. Үзара салым акчасының суммасы 210 мең 500 сум булды. Шулай итеп, ТР бюджетыннан финанслауны файдаланып, гомуми күләм 1мл52мен500 сум тәшкил итте.
Шул акчалар исәбеннән 50 меңенә урам утлары ремонтланды, 7 светильник куелды.
1 млн 2 мең 500 сумына урамнарга 434 т таш җәелде.
2025 елның 19 ноябрендә 2026 елда үзара салым акчасын кертү һәм куллану мәсьәләсе буенча гражданнар җыены узды. 2026 елга авыл җирлеге территориясендә даими теркәлүе булган 18 яшькә җиткән һәр гражданнан 600 сум җыярга карар кабул ителде. Бездә 468 сайлаучы 45 кеше үзарасалым  түләүдән азат ителде ( бу 90 яшьтән өлкәнрәк кешеләр, 1 төркем инвалидлар, өч һәм аннан да күбрәк балигъ булмаган балалары булган ата-аналар, махсус хәрби операциядә катнашучылар һәм аларның ата-аналары һәм хатыннары). Нәтиҗәдә 253 мең 800 сум акча җыярга планлаштырыла, ә җыелган акчаларны Киров урамындагы күперне ремонтлауга, гамәлдәге юлларга вак таш җәюгә һәм ТКО өчен ике урында мәйданчыклар төзүгә юнәлдерү планлаштырылды.
Шланга авыл җирлеге территориясендә халыкның ялын оештыру һәм халыкны иҗатка, мәдәни үсешкә җәлеп итү өчен мәдәният йорты һәм авыл китапханәсе эшли, аларда төрле тематик чаралар үткәрелә. Мәдәни учреждениеләр хезмәткәрләре шулай ук төрле иҗтимагый һәм сәяси чараларда актив катнашалар.
[bookmark: _GoBack]Үткән 2025 елда Шланга авыл китапханәсенә, иң яхшы муниципаль мәдәният оешмасы конурсында катнашып, 172000 сум күләмендә грант отты. Бу суммага авыл китапханәсе өчен китаплар, картотека, өстәл, кресло, принтер һәм компьютер өчен стеллажлар сатып алынды.                                          
Авыл җирлеге мәктәп коллективы белән тыгыз элемтәдә торып, бер - берсе белән ярдәмләшеп эшләп, барлык чараларны да бергә үткәрергә тырышабыз, студентлар белән очрашу булсынмы, ата –аналар җыелышлары, сайлаулар, иҗат концертлары. Шланга урта мэктэбендэ 20 укытучы, шуларнын 16 сы югары белемле, 4 махсус урта белемле.  Укытучылар һәм укучылар район күләмендә үткәрелгән чараларда, конкурсларда даими рәвештә  катнашып торалар.  Россия күләм олимпиадаларда катнашып муниципаль этапта физкультура буенча  Миначева Диана Данир кызы 11 класс, Нуретдинова Диляра Шайхенур кызы 8 класс, химия буенча  Якупов Алмаз Җәмил улы 11 класс, биология буенча Якупов Айдар Фидэль улы 10 класс җиңү яуладылар һәм Якупов Айдар Фидэль  улы Казан шәһәрендә региональ этапта призёр булды.
Спорттада укучыларыбыз калышмый,  Юсупов Риназ Рамиль улы, Мухаметзянов Ильзат Ильдар улы, Мулякаев Ильяр Ирек улы, Мушарапов Риваль Рамиль улы, Маллямов Айназ Вильдан улы һәм Чүпрәле техникумында укучы студентыбыз Мухаметзянов Айрат  Ильнар улы  район һәм регионал күләмендә үткән ярышларда катнашып югары нәтиҗәләргә ирештеләр.  Мухаметзянов Айрат Ильнар улы Республика буенча Апаста үткәрелгән көрәштә зурлар арасында 1 урынны, Юсупов Риназ Рамиль улы үз үлчәмендә 2 урынны яуладылар. 
 Озак еллардан бирле нәтиҗәле эше өчен  физика укытучысы Науметова Гольшат Фавзельзян кызы Россия Федерациясе Мәгариф министрлыгы күкрәк билгесе, китапханәче Маллямова Рамилә Рифкат кызы  район мәгариф бүлеге мактау грамотасы белән  булэклэнделәр. Килэчэктэ дә мэктэп коллективына хэм укучыларга укуда хэм спортта яна унышларга ирешулэрен телибез!
Мәктәп бинасында шулай ук 15 урынга исәпләнгән балалар бакчасы эшли. Анда балаларның саны – 10, һәм  4 кеше эшләп торалар. Мәктәпкәчә тәрбия бирү системасы,  баланың шәхесен гармонияле үстерү өчен шартлар тудыра, шушы тәрбия эшләре өчен бакчада барлык шартларда тудырылган.
           Халыкка беренче медицина ярдәме күрсәтүдә медработникларыбызның эше яңа төзелгән бинада оешкан рәвештә бара. 266 зурлар һәм 75 бала план буенча диспансеризация  һәм  353 кеше флюорография үтте, 405 данә барлык төр прививкалар ясалган, маммография 68 кеше үтте.   Шулай ук өлкәннәрне диспансеризация  үткәрергә район больницасына алып барырга ай саен федераль программа нигезендә автотранспорт килә, һәм аларны тикшерү үткәреп алып кайталар. Үз вакытында тикшерелү – ул авыруны иртә ачыклау һәм сәламәтләнүгә беренче адым булып тора. Йогышлы авырулардан саклану  чараларын хэрберебез төгәл үтәсәк иде.
Авылда бугенге кондэ беркеме дэ булмаган  6 ялгыз картларыбыз бар, шуларнын 4 сен  соц.работник Мустафина Фания  карый, аларга  узвакытында су, кибеттэн азык толек китерэ, ойлэрен жыештыра.
Почта  хезмәткәрләре халыкка газета - җурналларны, пенсия, пособияләрне вакытында китереп тора. Авыл халкы утка, газга, телефонга,   кредитларны, налогларны  монда түлиләр. Шул ук вакытта халыкка кирәкле көнкүреш товарлары  сатыла. “Почта банк” эшли,  аның аша кредит, банк картасы алып була. Газета- җурналларга язылу планнары үтәлеп килә, авыл халкы 2026 елның   беренче яртыеллыгына 260 данә газета журналга шунын 49 Туган Як газетасына язылган. Почта булеге аша 143 кеше пенсия ала.
Берүк вакытта  өйдән чыкмый торып та торак коммуналь хезмәтләре өчен түләү мөмкинчелеге бар хәзер, ул дәүләт порталы  хезмәтләре аша башкарыла . Безнең күбебез инде бу хезмәттән файдалана.
Барлыгы авыл җирлеге буенча 23 йортка чыбыклы телефон кергән, һәрбер йортта берничәшәр кәрәзле телефон интернет челтәренә тоташкан, 40 дан артык йорт кабелле телеведениедән файдалана,  калганнары спутник телевединесеннэн файдалана. Алар барысы да эзлексез эшләп тора. Авылда кэрэзле телефоннан Мегафон, Билайн, Летай, Йота  операторларыннан файдаланып була.
	
Безнең геройлар һәм махсус хәрби операциядә катнашучылар , һәм Ватаныбыз өчен төрле тарихи чорларда көрәшкән,  дошманны җиңгән бабаларыбызның батырлыклары хөрмәтенә, президентыбыз  Владимир Путин 2025 елны Ватанны саклаучылар елы дип игълан иткән иде, шулай ук  үткән ел  без Бөек Җиңүнең 80 еллыгын билгеләп үттек.
Шушы  истәлекле вакыйганы масштаблы бәйрәм итүгә әзерлек эшләре алып барылды, авылда күп кенә чаралар уздырылды. Мәдәният йортында иҗади отчет концерты, тыл хезмәтчәннәрен котлау, Бөек Җиңүнең 80 еллыгына медальләр тапшыру булды, 8 майда тантаналы митинг узды,  Бөек Ватан сугышында катнашучылар хөрмәтенә куелган һәйкәл ремонтланды, чөнки һәйкәл 1990 елда урнаштырылган һәм авария хәлендә иде, сугышта катнашучылар исемлеген яңартылды. 
Махсус хәрби операция  кызганычка каршы, дәвам итә. Махсус хәрби операциядә катнашучы егетләргә гуманитар ярдәм күрсәтүдә авыл халкы, авыл хезмәтчәннәре, мәктәп коллективы даими рәвештә катнашалар,  Ноябрь башында әлегесе вакытта СВО катнашучысы Низамов Динар Замирович үтенече буенча квадрацикл сатып алуга акча җыйдык, барлыгы авылдашлары ярдәме белән 385 мең 500 сум җыелды, калган суммасын Динарның апасы кушып,  яңа квадрацикл алып Низамов Динарга тапшырылды. Шунысы куанычлы, буген Динар безнен арада кыска вакытлы ялда. Динар рэхим ит сэхнэгэ.---- Рэхмэт.
 Курэсез, 2025 елда, уткэн еллардагы кебек, сезнен белэн бергэ авыл очен бик куп эшлэр эшлэдек. Ирешелгэннэрнен барысыда- безнен уртак эшлэребез нэтижэсе.  Чын кунелдэн олы рэхмэт ярдэмлэшуегез очен хермэтле авылдашлар!
    

   2026 елга без үз алдыбызга түбәндәге максатларны һәм бурычларны куябыз:
 - Бюджетка салым керемнәрен арттыруга юнәлдерелгән эшне дәвам итәргә.
 - Юлларны канәгатьләнерлек хәлдә сакларга һәм гамәлдәге юлларга вак таш салуны дәвам итәргә. 
- Авыл җирлегенең генпланын эшләргә.

- Кече һәм урта эшкуарлык субъектларына һәм шәхси ярдәмче хуҗалыкларга ярдәм күрсәтергә. 
-Торак пунктны төзекләндерү эшен дәвам итәргә. 
Чыгышымның азагында мин район җитәкчелегенә, оешма җитәкчеләренә һәм хезмәткәрләренә, барлык милек рәвешләрендәге предприятиеләргә, безнең проблемаларны хәл итүдә ярдәм күрсәткәне, нәтиҗәле бергәләп эшләгәне өчен рәхмәт белдерәсем килә.

Шуның белән доклад тәмам. Игътибарыгыз өчен рәхмәт! 
